
1. Татарстан Республикасы Территориаль  мәҗбүри медицина иминияте фонды характеристикасы:
1994 елның 1 гыйнварыннан гамәлгә кертелгән «Татарстан Республикасы гражданнарын мәҗбүри медицина иминләштерүе турында» 1993 елның 20 октябрендәге 1991-XII номерлы Татарстан Республикасы Законы нигезендә Татарстан Республикасында мөстәкыйль юридик зат булып торган 45 территориаль хастаханә кассасы һәм Республика хастаханә кассасы эшләде.
Республика хастаханә кассасы Татарстан Республикасы Югары Советының 1994 елның 9 февралендәге 2070-XII номерлы карары белән теркәлгән иде. 
«Татарстан Республикасы гражданнарын мәҗбүри медицина иминләштерүе турында» 2004 елның 28 июнендәге 39-ТРЗ номерлы Татарстан Республикасы Законы нигезендә Татарстан Республикасы Министрлар Кабинетының «Татарстан Республикасының Мәҗбүри медицина иминияте фонды мәсьәләләре» 2004 елның 19 августындагы 377 номерлы карары белән «Республика хастаханә кассасы» дәүләт учреждениесе аңа территориаль хастаханә кассаларын кушу юлы белән үзгәртеп оештырылды, аның исеме «Татарстан Республикасының Мәҗбүри медицина иминияте фонды» дәүләт учреждениесе дип үзгәртелде. 
«Россия Федерациясендә мәҗбүри медицина иминләштерүе турында» 2010 елның 29 ноябрендәге 326-ФЗ номерлы Федераль законны үтәү йөзеннән Татарстан Республикасы Министрлар Кабинетының 2011 елның 10 июнендәге 471 номерлы карары белән «Татарстан Республикасының Мәҗбүри медицина иминияте фонды» дәүләт учреждениесе исеме «Татарстан Республикасы Территориаль мәҗбүри медицина иминияте фонды» дәүләт учреждениесе итеп үзгәртелде һәм «Татарстан Республикасы Территориаль мәҗбүри медицина иминияте фонды» дәүләт учреждениесе турында нигезләмә расланды. 
Территориаль фондның Казан, Яр Чаллы, Әлмәт, Алабуга, Буа, Чистай шәһәрләрендә эшли торган үз филиаллары бар.

Филиаллар, филиал турындагы нигезләмәгә таянып, түбәндәге төп  функцияләрне башкара:
«Россия Федерациясендә мәҗбүри медицина иминияте турында» 2010 елның 29 ноябрендәге 326-ФЗ номерлы Федераль закон (алга таба - 326-ФЗ номерлы Федераль закон) нигезендә мәҗбүри медицина иминияте өлкәсендә гражданнар хокукларын яклау, шул исәптән медицина ярдәме күрсәтү күләмнәренә, вакытларына, сыйфатына һәм күрсәтү шартларына контроль оештыру һәм үткәрү юлы белән, гражданнарга аларның хокукларын тәэмин итү һәм яклау тәртибе турында мәгълүмат бирү;

гражданнарны кабул итүне оештыру, гражданнар мөрәҗәгатьләрен Россия Федерациясе законнары нигезендә үз вакытында һәм тулысынча карауны тәэмин итү;

аңлату эше үткәрү, халыкка мәҗбүри медицина иминияте мәсьәләләре буенча мәгълүмат бирү;

медицина  оешмаларыннан медицина ярдәме күрсәтү күләмнәренә, вакытларына, сыйфатына һәм күрсәтү шартларына тикшерү үткәрү өчен кирәк булган иминләштерелгән зат турында һәм аңа күрсәтелгән медицина ярдәме хакында мәгълүматлар җыю;

иминият медицина оешмаларының һәм медицина оешмаларының мәҗбүри медицина иминияте акчаларыннан файдалануын тикшереп тору, шул исәптән тикшерүләр һәм ревизияләр үткәрү юлы белән;

иминият медицина оешмаларының 326-ФЗ номерлы Федераль закон нигезендә гамәлгә ашырыла торган эшчәнлеген һәм мәҗбүри медицина иминиятен финанс белән тәэмин итү турындагы шартнамә шартлары үтәлешен тикшереп тору;

Дәүләт статистикасы федераль хезмәте һәм Федераль мәҗбүри медицина иминияте фонды тарафыннан расланган статистика хисаплылыгын һәм башка статистика мәгълүматын җыю;
мәҗбүри медицина иминияте мәсьәләләре буенча җирле үзидарә органнары, иминият медицина оешмалары, медицина оешмалары һәм башка оешмалар белән үзара хезмәттәшлек итү;

Россия Федерациясе законнары һәм Татарстан Республикасы Территориаль мәҗбүри медицина иминияте фондының локаль актлары нигезендә исәп һәм хисаплылык алып бару, шул исәптән исәп һәм хисаплылык формалары буенча мәгълүматлар бирү;

Татарстан Республикасы территориясендә сәламәтлек саклау өлкәсендәге төбәк максатчан программаларын гамәлгә ашыру.
2017 елда Татарстан Республикасы территориясендә мәҗбүри медицина иминияте өлкәсендә түбәндәге 3 иминият медицина оешмасы эшчәнлек гамәлгә ашырган иде:

җаваплылыгы чикләнгән «АК БАРС-Мед» иминият компаниясе» җәмгыяте;

җаваплылыгы чикләнгән  «Спасение» иминият медицина җәмгыяте» җәмгыяте;

     җаваплылыгы чикләнгән «Чулпан-Мед» иминият медицина оешмасы» җәмгыяте.
2017 елда эшчәнлекләрен Территориаль мәҗбүри медицина иминияте программасы буенча мәҗбүри медицина иминияте өлкәсендә гамәлгә ашыручы медицина оешмалары реестрына ел башына – 203 медицина оешмасы; ел ахырына*  203 медицина оешмасы кертелде. 
* Җаваплылыгы чикләнгән  «Здоровье» гаилә клиникасы» консультатив дәвалау-диагностика  үзәге» җәмгыятенә  аның Татарстан Республикасы Территориаль мәҗбүри медицина иминияте программасы буенча  мәҗбүри медицина иминияте өлкәсендә эшчәнлек гамәлгә ашыручы  медицина оешмалары реестрыннан (алга таба – медицина оешмалары реестры) чыгарылуы турында хәбәрнамә җибәрелде. 

2017 елның 26 сентябрендә медицина оешмалары реестрына яңа төзелгән медицина оешмасы - җаваплылыгы чикләнгән  «Нефрология үзәге» җәмгыяте кертелде.

2. Татарстан Республикасы Министрлар Кабинетының 2016 елның 29 декабрендәге 1044 номерлы карары (алга таба – ТР МКның 2016 елның  29 декабрендәге 1044 нче  карары) белән расланган 2017 елга Татарстан Республикасы территориясендә гражданнарга медицина ярдәмен түләүсез күрсәтү буенча дәүләт гарантияләре программасын үтәү.
ТР МКның 2016 елның  29 декабрендәге 1044 нче  карарын тормышка ашыру кысаларында Татарстан Республикасы  Территориаль мәҗбүри медицина иминияте фонды аша  ике ярдәмче программа гамәлгә ашырылды:
- мәҗбүри медицина иминиятенең база программасы күләмендә медицина ярдәме төрләрен үз эченә алган Территориаль мәҗбүри медицина иминияте программасы;

   - бер каналлы финанслау программасы.

Территориаль мәҗбүри медицина иминияте программасын гамәлгә ашырганда, профилактика ярдәмен кертеп, беренчел медицина-санитария ярдәме, ашыгыч медицина ярдәме (санитария-авиация эвакуациясеннән тыш), махсуслаштырылган медицина ярдәме, шул исәптән махсуслаштырылган медицина ярдәменең бер өлеше булып торучы,  финанс белән тәэмин ителүе мәҗбүри  медицина иминияте акчалары исәбеннән гамәлгә ашырыла торган югары технологияле медицина ярдәме төрләре исемлегенә кертелгән югары технологияле медицина ярдәме күрсәтелә. 

Территориаль мәҗбүри медицина иминияте программасын финанс белән тәэмин итү чыганаклары булып  мәҗбүри  медицина иминияте акчалары тора. 

Медицина ярдәменә түләү Татарстан Республикасы  Территориаль мәҗбүри медицина иминияте фонды, иминият медицина оешмалары һәм медицина учреждениеләре  арасында төзелгән шартнамәләр кысаларында түләү өчен кабул ителгән счетлар реестрлары буенча гамәлгә ашырыла.

Бер каналлы  финанслау программасы кысаларында  база программасына кертелмәгән авырулар өлешендә медицина ярдәмен, медицина хезмәтләре күрсәтүне  (СПИД үзәге һәм ярдәмнең социаль әһәмияткә ия булган төрләрен күрсәтүче башка учреждениеләр, паллиатив медицина ярдәме, югары технологияле медицина ярдәме (югары технологияле медицина ярдәменең финанс белән тәэмин ителүе мәҗбүри медицина иминияте акчалары исәбеннән гамәлгә ашырыла торган төрләреннән  тыш), теш протезлары һәм колак аппаратлары ясау хезмәтләре күрсәтүне финанс белән тәэмин итү гамәлгә ашырыла.

Бер каналлы финанслау программасын  финанс белән тәэмин итү чыганагы булып Татарстан Республикасы Территориаль мәҗбүри медицина иминияте фонды бюджетына  Татарстан Республикасы бюджетыннан бирелә торган бюджетара трансфертлар тора.

Татарстан Республикасы бюджеты акчалары исәбеннән финансланучы, иминият территориясеннән читтә булган Россия Федерациясе гражданнарына мәҗбүри медицина иминиятенең база  программасына кертелмәгән  югары технологияле медицина ярдәме төрләре исемлеге буенча күрсәтелгән югары технологияле медицина ярдәменә, халыкның иминләштерелмәгән контингентына күрсәтелгән медицина ярдәменә түләү, шулай ук  теш протезлары һәм колак аппаратлары ясау хезмәтләре күрсәтүгә түләү Татарстан Республикасы Территориаль мәҗбүри медицина иминияте фонды белән төзелгән шартнамәләр кысаларында гамәлгә ашырылды.

«2017 елга, 2018 һәм 2019 еллар план чорына  Татарстан Республикасы  Территориаль мәҗбүри медицина иминияте фонды бюджеты турында» 2016 елның 28 ноябрендәге 94-ТРЗ номерлы Татарстан Республикасы Законы  (алга таба – 2016 елның 28 ноябрендәге 94-ТРЗ номерлы ТР Законы) (2017 елның 22 декабрендәге 94-ТРЗ номерлы Татарстан Республикасы Законы редакциясендә) нигезендә 2017 елга  Татарстан Республикасы  территориясендә Россия Федерациясе гражданнарына түләүсез медицина ярдәме күрсәтү буенча дәүләт гарантияләре программасын гамәлгә ашыруга чыгымнар 41 648,3 млн.сум күләмендә каралды.

Территориаль мәҗбүри медицина иминияте программасы буенча  медицина хезмәтләре күрсәткән өчен түләүгә 33 949,4 млн. сум күләмендә акча күздә тотылды, шул исәптән: Татарстан Республикасының иминләштерелгән гражданнарына күрсәтелгән медицина ярдәме  чыгымнарын каплау өчен  башка территориаль фондларга  – 695,3 млн.сум, иминият медицина оешмаларына  мәҗбүри медицина иминияте эшен алып бару чыгымнарына - 295,8 млн.сум, медицина хезмәткәрләренә квалификация күтәрү программалары буенча өстәмә һөнәр белеме бирүне оештыру, шулай ук медицина җиһазлары сатып алу һәм ремонтлау чараларын финанс белән тәэмин итү өчен  территориаль мәҗбүри медицина иминияте фондының  нормалаштырылган иминият запасы акчалары -  56,8 млн.сум. 
Татарстан Республикасы Территориаль мәҗбүри медицина иминияте фонды бюджетына Татарстан Республикасы бюджетыннан бирелә торган бюджетара трансфертлар исәбеннән медицина ярдәменә түләүгә - 7 496,3 млн. сум, шул исәптән югары технологияле медицина ярдәменә түләүгә  - 2 640,8 млн.сум., теш протезлары һәм колак аппаратлары ясау хезмәтләре күрсәткән өчен  түләүгә 111,8 млн.сум күләмендә акча каралды. 

Татарстан Республикасы Территориаль мәҗбүри медицина иминияте фонды, иминият медицина оешмалары һәм медицина учреждениеләре арасында үзара исәп-хисаплар ясау тәртибе һәм вакытлары, үзара җаваплылык һәм йөкләмәләр төзелгән шартнамәләр белән  билгеләнде.

3.
Татарстан Республикасы Территориаль мәҗбүри медицина иминияте фонды бюджеты 2016 елның 28 ноябрендәге  94-ТРЗ номерлы ТР Законы  нигезендә керемнәр буенча - 41 312 199,3 мең сум, чыгымнар буенча 41 684 334,9 мең сум күләмендә расланды.

        4. Татарстан Республикасы Территориаль мәҗбүри медицина иминияте фонды хезмәткәрләренең 2018 елның 1 гыйнвары хәленә карата булган исемлектәге составы буенча саны – 410, исемлек буенча саны - 257, шуларның 20се - балаларын 3 яшькә җиткәнгә кадәр карау буенча ялда, 19ы - эшчәнлекләрен читтән килеп эшләү шартларында гамәлгә ашыра. 

Хезмәткәрләр белән  фактта комплектлану – 62,7 процент.

        5. 2017 елда  Татарстан Республикасы Территориаль мәҗбүри медицина иминияте фондының 20 белгече кадрлар квалификациясен күтәрү аша узды  һәм яңадан әзерлек алды, шулардан  9 белгеч  - Федераль  мәҗбүри медицина иминияте фонды программасы буенча, шул исәптән:

Татарстан Республикасы Территориаль мәҗбүри медицина иминияте фонды директоры урынбасары – 2, мәҗбүри медицина иминиятен оештыру белгечләре – 6 (шуларның 1се Федераль  мәҗбүри медицина иминияте фонды программасы буенча), бухгалтерлык хезмәтләре белгечләре – 3 (шуларның 1се Федераль  мәҗбүри медицина иминияте фонды программасы буенча), контроль-ревизия хезмәтләре белгечләре – 3 (Федераль  мәҗбүри медицина иминияте фонды программасы буенча), икътисад хезмәтләре белгечләре  – 4 (Федераль  мәҗбүри медицина иминияте фонды программасы буенча), дәүләт заказын тәэмин итү белгечләре – 2.
6. 2018 елның 1 гыйнварына «Акча документлары» дигән 201.35 счеты буенча калган акчалар 17 386,50 сум тәшкил итте.  Счетта калган акчада почта маркалары исәпкә алына.
7. 2018 елның 1 гыйнварына «Тотылачак чыгымнар резервлары» дигән 401.60 000 счеты  буенча калган акчалар 2 279 930,15 сум тәшкил итте, шул исәптән «Ял акчалары  резерв фонды»  дигән 401.60.211 счеты буенча - 1 750 023,14 сум,  «Иминият кертемнәренә резерв фонды» дигән 401.60.213 счеты буенча - 529 907,01 сум.
8.  2018 елның 1 гыйнварына  «Файдалануга алынган мөлкәт» дигән 01 баланстан тыш счетында калган акчалар 38 192 833,94 сум тәшкил итте, шул исәптән:

«Түләүсез файдалану шартнамәләре буенча файдаланудагы күчемсез мөлкәт» дигән 01.11 субсчеты буенча – -  4 849 356,38 сум, бу Татарстан Республикасы Территориаль мәҗбүри медицина иминияте фондының Яр Чаллы шәһәрендәге филиалын урнаштыру һәм аның эшчәнлеген тәэмин итү урыны;

«Аренда шартнамәләре буенча файдаланудагы күчемсез мөлкәт» дигән 01.12 субсчеты буенча  – 9 021 393,71 сум, бу  Татарстан Республикасы Территориаль мәҗбүри медицина иминияте фондының Казан шәһәрендәге филиалын урнаштыру һәм аның эшчәнлеген тәэмин итү урыны;

«Түләүсез файдалану шартнамәләре буенча файдаланудагы башка күчемле мөлкәт» дигән 01.31 субсчеты буенча  - 2  884 527,77 сум, бу Федераль мәҗбүри медицина иминияте фондыннан алынган сервер җиһазлары һәм башка җиһазлар;
«Вакытлыча файдаланудагы башка күчемле мөлкәт» дигән 01.33 субсчеты буенча - 54 500,00 сум, бу  Турбо-сервис белән шартнамә нигезендә файдалануга алынган келәм япмалары;

 «Файдалануга  алынган  программа продукты, лицензияләр» дигән 01.35 субсчеты буенча - 845 746,37 сум. Алар Федераль мәҗбүри медицина иминияте фондыннан  алынган;

 «Программа продуктыннан файдалануга аерым булмаган хокук» дигән 01.41 субсчеты буенча - 20 537 097,71 сум.
9. 2018 елның 1 гыйнварына  «Саклауга кабул итеп алынган матди байлыклар» дигән 02 баланстан тыш счетында - шартлы рәвештә  бер берәмлек 1 сум исәбеннән чыгып бәяләнүче утильләштерүгә кадәр сакланылган исәптән чыгарылган төп чаралар.  2018 елның 1 гыйнварына калган акча 15,00 сум тәшкил итте.
10.  «Катгый хисаплылык бланклары» дигән 03 баланстан тыш счетында түбәндәгеләр исәпкә алына: хезмәт кенәгәләре һәм аларга өстәмә битләр, мәҗбүри медицина иминиятенең номер куелган вакытлыча бирелә торган таныклыклары, ягулык-майлау материалларына ягулык карталары, 1 бланкның бәясе 1 сум булган шартлы бәя белән таныклыклар. 2018  елның 1 гыйнварына 03 счеты буенча калган акчалар 276 137,00 сум тәшкил итте, шулардан  мәҗбүри медицина иминиятенең вакытлыча бирелә торган таныклыклары – 276 000,0 сум.
11. «Финанс булмаган  активлар хәрәкәте турында мәгълүматлар» дигән 0503168 формасында түбәндәгеләр күрсәтелде:
«Машиналар һәм җиһазлар» дигән 014 юлы буенча:

кертем - 6 728 805,83 сум, шул исәптән бәяләре 3000,0  сумга кадәр булган объектлар  – 6396,03 сум – Татарстан Республикасы Территориаль мәҗбүри медицина иминияте фонды бюджеты акчасы  исәбеннән сатып алынды;

чыгым  - 1 374 612,42 сум, шул исәптән: тузу аркасында исәптән чыгарылды – 779473,02 сумлык баланс кыйммәте белән (калган кыйммәте - 0,0 сум);

 588 743,37 сумлык баланс кыйммәте белән (калган кыйммәте - 0,00 сум) Татарстан Республикасы медицина оешмаларына   түләүсез файдалануга тапшырылды, 
бәяләре 3000 сумга кадәр булган  объектлар эксплуатациягә кертелгәндә исәптән чыгарылды – 6 396,03 сум;
 «Транспорт чаралары» дигән 015 юлы буенча:
2017 елда кертемнәр булмады;
чыгым - 2 926 258,24 сум – Татарстан Республикасы Җир һәм мөлкәт мөнәсәбәтләре министрлыгының  .2017 елның 8 сентябрендәге 2032-б һәм 2017 елның 22 ноябрендәге 2670-б  боерыклары нигезендә Татарстан Республикасы казнасы мөлкәте составына 8 берәмлек тапшырылды; 

«Җитештерү һәм  хуҗалык  инвентаре» дигән 016 юлы буенча:
кертем  - 426 429,76 сум, шул исәптән  бәяләре  3000 сумга кадәр булган  79 126,37 сумлык объектлар -  Татарстан Республикасы Территориаль мәҗбүри медицина иминияте фонды бюджеты акчасы  исәбеннән сатып алынды;

чыгым -  245 056,55 сум, шул исәптән  тузу аркасында исәптән чыгарылды – 165 930,18 сум, бәяләре 3000 сумга кадәр булган  объектлар эксплуатациягә кертелгәндә исәптән чыгарылды – 79 126,37 сум.
12. «Мәгълүмат-коммуникация технологияләреннән файдалану турында мәгълүматлар» дигән 0503177 формасы.

«Программа продуктына аерым булмаган хокуклар сатып алу» дигән 050 бүлеге  буенча чыгымнар 1 901 580,0 сум тәшкил итте,  шул исәптән: 

Ихсанов Тимур Ринат улы индивидуаль предприятиесе (ИП) - «RuSIEM» мәгълүмат иминлеге вакыйгалары белән идарә итә торган программа продуктыннан файдалануга аерым булмаган лицензия хокукы –   1 489 000,00 сум;

җаваплылыгы чикләнгән  ВЕБСофт җәмгыяте – «1С - Битрикс24 программа продуктына аерым булмаган лицензия хокукы: Корпоратив портал – 250» – 254 150,0 сум;

җаваплылыгы чикләнгән  «Новые Решения» җәмгыяте  – «EMS SQL Manager for PostgreSQL» программа продуктына аерым булмаган лицензия хокукы - 88540,0 сум;

җаваплылыгы чикләнгән  «ТАКСНЕТ – СЕРВИС» җәмгыяте: программа продуктыннан файдалануга аерым булмаган лицензия хокуклары: СКЗИ «КриптоПро CSP»  – 67490,0 сум; «КриптоАРМ Стандарт Плюс» – 2400,0 сум.
13.  Еллык хисаплылыкны төзер алдыннан активларга һәм йөкләмәләргә инвентарьлаштыру үткәрелде.
Татарстан Республикасы Территориаль мәҗбүри медицина иминияте фонды приказлары нигезендә йөкләмәләрне инвентарьлаштыру  - 2017 елның 1 октябре хәленә карата, Татарстан Республикасы Территориаль мәҗбүри медицина иминияте фонды филиалларында  активларны инвентарьлаштыру  - 2017 елның 1 октябре хәленә карата, Татарстан Республикасы Территориаль мәҗбүри медицина иминияте фонды дирекциясендә   2017 елның 1 ноябре хәленә карата үткәрелде.

Инвентарьлаштыру нәтиҗәләре буенча туры килмәүләр юк.

